
1. Economía, Emprendemento e Actividade Empresarial 

1.1 Introdución 

Todo cidadán necesita comprender a estrutura e o funcionamento da organización económica 

e social co fin de converterse en parte activa e construtiva da sociedade e contribuír a atopar 

solucións aos problemas que poidan xurdir nela. 

Esta materia de modalidade que está exposta para o bacharelato xeral, trata de achegar os 

conceptos económicos e empresariais necesarios para que o alumnado teña un soporte teórico 

que lle permita realizar análises críticas e fundamentadas a partir do estudo de casos sobre a 

realidade económica actual, valorar os efectos que provoca nos distintos ámbitos da vida e apro-

veitar estas aprendizaxes para xerar unha actitude proactiva e comprometida coa sociedade e de 

procura dun maior benestar tanto colectivo como individual. 

A materia parte da adquisición de todas as competencias clave por parte do alumnado na 

etapa de educación primaria e educación secundaria obrigatoria, pero, de forma particular, da 

competencia emprendedora, da competencia cidadá e da competencia persoal, social e de apren-

der a aprender. Estas compleméntanse achegando, por unha banda, elementos que permiten 

comprender o funcionamento de economía, das empresas e do perfil das persoas emprendedo-

ras, así como aqueles elementos relacionados coa reflexión crítica e construtiva e a proposta de 

solucións a problemas e retos contemporáneos cunha visión interdisciplinaria. 

Está organizada arredor duns obxectivos que propoñen que o alumnado analice de forma crí-

tica e reflexiva as achegas da ciencia económica, valorando a súa interrelación con outras disci-

plinas; que estude, desde un enfoque interdisciplinario, o comportamento das persoas e institu-

cións respecto da toma de decisións económicas, partindo do problema da escaseza e os seus 

efectos; que se sensibilice e comprometa coa consecución dos obxectivos de desenvolvemento 

sustentable; que identifique e valore as habilidades e competencias que caracterizan as persoas 

emprendedoras para facelas súas na medida en que así o necesite; que coñeza e comprenda as 

distintas estratexias empresariais, analizando a súa evolución e distinguindo os novos modelos 

de negocio e que analice as transformacións socioeconómicas que son producidas e producen a 

innovación e a revolución dixital na actividade empresarial. 

Os criterios de avaliación e contidos organízanse en tres bloques, facendo coincidir os seus 

títulos coa denominación da materia. O primeiro deles vincúlase a aspectos puramente económi-

cos e comprende, pola súa vez, dúas partes: a primeira recolle o problema da escaseza e o trata-

mento do problema económico; a segunda aborda cuestións relacionadas coa economía e as súas 

conexións con outras disciplinas, permitindo realizar unha análise da realidade desde unha pers-

pectiva máis ampla e integradora. O segundo bloque lígase ao emprendemento e ao coñece-

mento das persoas emprendedoras. Trata de presentarlle ao alumnado aquelas habilidades e 

competencias que son características das persoas con iniciativa e sentido emprendedor vendo 

nelas referentes reais que o inspiren no seu camiño cara ao futuro. De igual modo, tamén busca 

dar unha visión obxectiva e realista das dificultades que poden atopar no devandito camiño. O 

terceiro e último bloque céntrase na actividade empresarial e pretende analizar as estratexias 

que levan cabo as empresas, así como os novos modelos de negocio tendo sempre presente as 

novidades que existen neste campo como consecuencia da revolución tecnolóxica e dixital. 

Os criterios de avaliación establecidos para esta materia van dirixidos a coñecer o grao de 

competencia que o alumnado adquirise, isto é, o desempeño no ámbito cognitivo, instrumental 

e actitudinal, respecto dos contidos propostos que serán aplicados ao ámbito persoal, social e 

académico cunha futura proxección profesional. 

Preténdese abordar a materia desde unha perspectiva teórico-práctica aplicando os contidos 

á análise de casos e investigacións sobre a realidade empresarial, de forma obxectiva. Coñecer e 

debater estratexias empresariais a partir do estudo de casos reais e significativos permitirá que 

o alumnado tome conciencia da importancia de potenciar as calidades propias e dos demais e 

fomentar actitudes de esforzo, constancia e superación vendo nestes elementos unha achega de 

valor tanto individual como colectivo no camiño cara á aprendizaxe e o logro. 

1.2 Obxectivos 

Obxectivos da materia 

OBX1. Analizar de forma crítica e reflexiva as achegas da ciencia económica, valorando a súa interrelación con 

outras disciplinas, para entender a realidade desde unha visión integral e actuar como cidadáns responsa-

bles, autónomos e comprometidos. 

▪ A realidade económica actual é complexa, así como a solución aos problemas e a toma de decisións neste ámbito, 

porque interveñen nela moitas variables. Por iso, é importante que o alumnado, a través do estudo e da análise 

reflexiva, consiga relacionar os coñecementos da ciencia económica cos que ofrecen distintas disciplinas, xa sexan 

do ámbito das ciencias sociais ou doutros ámbitos. Esta conexión proporciona unha visión máis completa do 

mundo, permite comprender mellor os cambios na contorna económica e social e propoñer solucións integrais a 

problemas económicos como cidadáns responsables, autónomos e comprometidos. 

OBX2. Analizar, desde un enfoque interdisciplinario, o comportamento tanto individual como colectivo na 

toma de decisións económicas, avaliando o problema da escaseza e os seus efectos, para comprender os cam-

bios económicos e sociais derivados do devandito problema e actuar en consecuencia. 

▪ O problema da escaseza e os seus efectos subxace a toda a ciencia económica e condiciona o comportamento dos 

individuos e da sociedade á hora de tomar decisións neste campo. 

▪ Se o alumnado consegue ter unha perspectiva integral deste problema, vai ser capaz de actuar e tomar decisións 

máis rigorosas froito dunha análise global, tendo en conta tanto aspectos económicos como doutro tipo, por 

exemplo: de tipo sociolóxico, filosófico e ético. 

OBX3. Establecer correspondencias entre os obxectivos de desenvolvemento sustentable e as aprendizaxes 

adquiridas a través do estudo de casos reais, analizándoos con axuda de ferramentas económicas e empresa-

riais para xerar unha actitude sensible e un comportamento responsable e proactivo que contribúa a dar res-

posta aos retos actuais. 

▪ Comprender de forma práctica como afectan os obxectivos de desenvolvemento sustentable (ODS) ao desenvol-

vemento económico e social e aprender a analizalos con axuda de ferramentas económicas e empresariais permi-

tiralle ao alumnado tomar conciencia da importancia de lograr estes obxectivos e dar resposta aos desafíos mun-

diais do século XXI con ampla repercusión no ámbito económico. 

▪ O estudo de casos concretos tamén vai permitir que o alumnado se sensibilice e comprenda que, con accións 

sinxelas, individuais ou colectivas, se pode mellorar a sociedade e a contorna. 

OBX4. Identificar e valorar habilidades e competencias que caracterizan as persoas emprendedoras dentro 

da realidade actual, analizando os seus perfís e a súa forma de afrontar os retos, para recoñecer e potenciar 

as destrezas emprendedoras propias e aplicalas a situacións reais da vida. 

▪ Analizar o perfil do emprendedor actual require reflexionar sobre as competencias persoais e sociais que son 

desexables, como a creatividade, a empatía, a capacidade de iniciativa e de enfrontarse aos retos. Tamén é nece-

sario valorar e ter en conta outros aspectos psicolóxicos que inflúen no desenvolvemento dese perfil, como as 

crenzas limitantes que provocan medos á hora de emprender, a importancia da intelixencia emocional ou o control 

das emocións, que condicionan os pensamentos e o alcance do logro. 

▪ É conveniente achegar o alumnado a persoas emprendedoras reais para saber recoñecer esas calidades e compe-

tencias de modo que poidan aprender delas e avaliar en que medida son capaces de adquirilas ou potencialas con 

formación e adestramento, para aplicalas na súa vida cotiá. 

OBX5. Comprender as estratexias empresariais, analizando a súa evolución e distinguindo os novos modelos 

de negocio desenvoltos por entidades vinculadas a diferentes ámbitos e sectores, para identificar a filosofía 

das empresas, recoñecer as tendencias e poñer en valor, con sentido crítico, a súa actividade na sociedade 

actual. 

▪ A estratexia empresarial evoluciona e adáptase aos cambios económicos e sociais. É preciso analizar esa evolución 

e reflexionar sobre os novos modelos de negocio e as tendencias da empresa na sociedade actual, valorando con 

espírito crítico os cambios que se están incorporando como, por exemplo, a nova forma de entender o lugar de 

traballo ou as novas características do cliente, o que require de novas estratexias de negocio. 

▪ O alumnado, a través da análise de casos concretos de empresas reais, poderá comprender mellor a visión e a 

filosofía empresarial de cada unha delas e valorar os seus puntos fortes e débiles. A análise de casos pode tratar 

sobre grandes empresas con estratexias innovadoras que cambiaron o concepto de empresa no seu sector, ou 

doutras máis pequenas e próximas cuxa proposta de valor non sexa tan ambiciosa, pero si efectiva en diferentes 

contornas rurais, urbanos, locais e globais. 

OBX6. Analizar a transformación económica e social e as súas consecuencias, recoñecendo a importancia que 

teñen a innovación e a revolución dixital na actividade empresarial, para comprender as respostas que as 

empresas lles ofrecen aos desafíos actuais e propoñer alternativas e novas solucións aos devanditos desa-

fíos. 

▪ A rápida transformación tecnolóxica, económica e social está a provocar cambios profundos na actividade empre-

sarial o cal obriga as empresas a adaptarse e innovar para sobrevivir nun mundo cada vez máis competitivo, dar 

resposta a problemas cada vez máis complexos e ofrecer solucións aos desafíos actuais. 

▪ Comprender como as empresas están a levar a cabo esta transformación vaille permitir ao alumnado avaliar os 

efectos da revolución tecnolóxica e a transformación dixital na economía, pero tamén noutros ámbitos como o 

mercado de traballo ou a súa organización, podendo formular alternativas e solucións para mellorar os desaxustes 

desde unha análise crítica. 

1.3 Criterios de avaliación e contidos 

Primeiro curso 

Materia de Economía, Emprendemento e Actividade Empresarial 

1º curso 

Bloque 1. Economía 

Criterios de avaliación Obxectivos 

▪ CA1.1. Entender a realidade partindo da análise crítica e reflexiva sobre as achegas que ofrece a cien-

cia económica e valorando a súa interrelación con outras disciplinas, de modo que o alumnado ad-

quira unha visión integral desta e asuma responsabilidades e compromisos. 

OBX1 

▪ CA1.2. Comprender os cambios económicos e sociais desde unha análise interdisciplinaria sobre o 

comportamento humano no proceso de toma de decisións e avaliando o problema da escaseza e os 

seus efectos, estimulando o alumnado para actuar en consecuencia. 

OBX2 

▪ CA1.3 Xerar actitudes sensibles e comportamentos responsables e proactivos que contribúan a dar 

resposta aos retos actuais a partir do estudo de casos reais establecendo correspondencias entre a 

realidade mundial e as aprendizaxes adquiridas. 

OBX3 

▪ CA1.4. Tomar conciencia dos problemas mundiais analizándoos a través de ferramentas económicas 

e empresariais. 

OBX3 

▪ CA1.5. Comprender as respostas que ofrecen as empresas aos desafíos ambientais e retos económi-

cos, analizando, a través de casos reais, as medidas que implementan. 

OBX6 

▪ CA1.6. Propoñer alternativas e novas solucións aos desafíos ambientais e aos retos económicos ac-

tuais, analizando os efectos da transformación económica e social e recoñecendo a importancia que 

teñen a innovación e a revolución dixital na actividade empresarial. 

OBX6 

Contidos 

▪ A escaseza e o tratamento do problema económico. 

– A escaseza e as súas implicacións. O custo de oportunidade. A escaseza e a eficiencia. O paradoxo do valor, o 

valor de uso e o valor de cambio dos bens. 

– A escaseza e o funcionamento do mercado. Os prezos como mecanismo de asignación de recursos ao transmitir 

información. Sistemas de asignación de recursos. 

– Os fallos do mercado e a intervención do sector público. Fallos do sector público e as súas implicacións. 

– O fluxo circular da renda. Oferta e demanda agregada. Análise das interrelacións (conexións) que existen entre 

os diversos elementos (agregados) da realidade económica. 

– A contorna financeira. Diñeiro e transaccións. Planificación e xestión das finanzas persoais: risco e beneficio. 

– Os obxectivos de desenvolvemento sustentable (ODS) e os retos económicos actuais. Estudo de casos. 

▪ Economía e outras disciplinas. 

– A economía como ciencia social. Principais problemas para a análise económica: a complexidade da realidade e 

a incorporación de supostos simplificadores. A dificultade para establecer leis xerais que non sexan de carácter 

probabilístico. A modelización matemática como ferramenta para a análise económica. 

– A análise económica e o individualismo metodolóxico. Outras alternativas de análises da realidade social. Pers-

pectiva sociolóxica: o grupo social como unidade de análise económica. 

– Os individuos e o comportamento racional. Fallos da racionalidade: a racionalidade limitada. A economía do 

comportamento, a psicoloxía económica e a teoría da decisión. 

– Os axentes económicos e a maximización da súa utilidade: filosofía e economía: o utilitarismo e a felicidade. 

Utilitarismo como teoría ética fronte a outras posturas. A maximización do benestar social e o debate eficiencia 

versus equidade desde un punto de vista ético. O benestar social e a calidade de vida desde unha perspectiva 

sociolóxica. O benestar na psicoloxía positiva. A economía da felicidade e o paradoxo de Easterlin. 

– Economía e ecoloxía: cambio climático, desenvolvemento sustentable e economía circular. 

Bloque 2. Emprendemento 

Criterios de avaliación Obxectivos 

▪ CA2.1. Recoñecer e potenciar as destrezas emprendedoras propias, identificando e valorando previa-

mente as habilidades que posúen persoas emprendedoras reais e analizando as súas competencias 

á hora de afrontar os retos que se lles presentan. 

OBX4 

▪ CA2.2. Afrontar retos sinxelos da vida cotiá aplicando as destrezas propias que caracterizan a unha 

persoa emprendedora. 

OBX4 

▪ CA2.3. Coñecer a evolución na xestión de grupos e relacións humanas na empresa, comprendendo e 

valorando as tendencias actuais. 

OBX5 

Contidos 

▪ A persoa emprendedora e intraemprendedora. Competencias, calidades e hábitos. A intelixencia emocional e a 

intelixencia executiva. 

▪ O espírito emprendedor: procura de necesidades e oportunidades. Adestramento da creatividade e proactividade. 

▪ Crenzas sobre emprendemento. O medo para emprender: a xestión do erro como unha oportunidade para apren-

der. 

▪ Competencias sociais. Tipos e aplicación. A xestión de grupos e a teoría das relacións humanas. 

▪ Misión e visión da persoa emprendedora. Creación e posta en marcha do seu proxecto emprendedor. Protección 

da idea, do produto e da marca. 

▪ Autoavaliación da persoa emprendedora. Ferramentas. 

Bloque 3. Actividade empresarial 

Criterios de avaliación Obxectivos 

▪ CA3.1. Recoñecer as tendencias e identificar a filosofía das empresas comprendendo as estratexias 

empresariais levadas a cabo por distintas entidades e analizando a súa evolución, así como os mo-

delos de negocio desenvoltos valorando, con sentido crítico, a súa actividade empresarial. 

OBX5 

▪ CA3.2. Distinguir os novos modelos de negocio desenvoltos por entidades pertencentes a diversos 

sectores e ámbitos analizando as súas posibilidades e limitacións no mercado. 

OBX5 

▪ CA3.3. Comprender as respostas que ofrecen as empresas aos desafíos actuais, analizando a trans-

formación económica e social que está a experimentar a sociedade. 

OBX6 

▪ CA3.4. Propoñer alternativas e novas solucións aos desafíos actuais, analizando os efectos da trans-

formación económica e social e recoñecendo a importancia que teñen a innovación e a revolución 

dixital na actividade empresarial. 

OBX6 

Contidos 

▪ A revolución tecnolóxica. O poder da tecnoloxía. Os modelos de negocio. 

▪ Mercado e clientes. Márketing dixital. Novos modelos de negocio. 

▪ Cultura empresarial e xestión do talento. O liderado. O papel das mulleres na actividade empresarial. 

▪ O lugar de traballo. A empresa do futuro. Tendencias. 

▪ Estratexia e xestión da empresa. Transformación dixital. Innovación. Sustentabilidade. 

▪ Análise de casos: análise interna e externa. DAFO. Estratexia. 

1.4 Orientacións pedagóxicas 

A intervención educativa na materia de Economía, Emprendemento e Actividades Empresariais 

desenvolverá o seu currículo e tratará de asentar de xeito gradual e progresivo as aprendizaxes 

que lle faciliten ao alumnado o logro dos obxectivos da materia e, en combinación co resto de 

materias, unha adecuada adquisición das competencias clave e o logro dos obxectivos da etapa. 

Neste sentido, no deseño das actividades, o profesorado terá que considerar a relación exis-

tente entre os obxectivos da materia e as competencias clave a través dos descritores operativos 

e as liñas de actuación no proceso de ensino e aprendizaxe, que se presentan nos apartados se-

guintes, e seleccionar aqueles criterios de avaliación do currículo que se axusten á finalidade 

buscada, así como empregalos para verificar as aprendizaxes do alumnado e o seu nivel de de-

sempeño. 

Relación entre os obxectivos da materia de Economía, Emprendemento e Actividades Empresa-
riais e as competencias clave a través dos descritores operativos do perfil de saída establecidos 
no anexo I 

Obxectivos 

da materia 

Competencias clave 

CCL CP STEM CD CPSAA CC CE CCEC 

OBX1 2  4-5  1.2-5 1 1-2  

OBX2 2  2  1.2-5 4 1-2  

OBX3   2-5  1.2 4 1-2  

OBX4     1.1-1.2-3.1 1-3 2  

OBX5 2  2 1 4 1-3 1-2  

OBX6 2-3  4 5 4 4 1-2  

Liñas de actuación no proceso de ensino e aprendizaxe 

– O uso de distintos métodos que teñan en conta os diferentes ritmos de aprendizaxe do alum-

nado, favorezan a capacidade de aprender por si mesmo e promovan o traballo en equipo. 

– A realización de proxectos significativos para o alumnado e a resolución colaborativa de pro-

blemas, reforzando a autoestima, a autonomía, a reflexión e a responsabilidade. 

– A énfase na atención á diversidade do alumnado, na atención individualizada, na prevención 

das dificultades de aprendizaxe e na posta en práctica de mecanismos de reforzo tan pronto 

como se detecten estas dificultades. 

– O uso de estratexias para traballar transversalmente a comprensión lectora, a expresión oral 

e escrita, a comunicación audiovisual, a competencia dixital, a igualdade de xénero, o fomento 

da creatividade, do espírito científico e do emprendemento. 

– A utilización de investigacións sobre a realidade empresarial e a análise de casos desde unha 

perspectiva teórico-práctica na que se estudarán diferentes estratexias empresariais e tamén 

as dificultades femininas para abordar o emprendemento, tanto nas liñas de financiamento 

como nos servizos, actividades e industrias que soen acometer. 

– A énfase na potenciación das calidades propias e as dos outros, fomentando actitudes de es-

forzo, constancia e superación. 


